
Annotatsiya 

yoʻnalishlari, innovatsion texnologiyalar, ta’lim islohotlari hamda barqaror 

Abstract. This thesis explores the digitized analysis, systematization, and educational application of literary 
heritage through the example of the prominent medieval Muslim Eastern thinker Abu Ali Ibn Sina and his treatises 
such as “The Art of Poetry,” “Treatise on Love,” and “Classification of Sciences.” The study emphasizes the 
integration of digital tools in examining classical texts and highlights their role in modern literary education. 

Key words: literary heritage, digitization, Ibn Sina, art of poetry, artificial intelligence, poetics, literary analysis, 

Bugungi globallashuv va raqamlashtirish jarayonlari ilm-fan, taʼlim va madaniyat 

sohalariga tubdan yangilanishlarni olib kirmoqda. Xususan, Oʻzbekiston – 2030 strategiyasida 

ilm-fan va taʼlimni innovatsion yondashuvlar bilan uygʻunlashtirish ustuvor yoʻnalishlardan 

biri sifatida belgilanmoqda. Shu nuqtayi nazardan, oʻzbek adabiy merosining zamonaviy 

raqamli platformalarda tahlil etilishi dolzarb masalalardan biri hisoblanadi. Ayniqsa, bu 

jarayonda adabiyotshunoslik, sunʼiy intellekt va raqamli gumanitar fanlar oʻzaro 

integratsiyalashuvi alohida ilmiy qiziqish uygʻotadi. 

Ibn Sino oʻz davrining ilg‘or mantiqiy va falsafiy nazariyalarini badiiy ijodga tadbiq etgan 

mutafakkir sifatida, she’riyat, janrlar, dramatik tuzilma va obraz yaratish prinsiplari haqida 

mukammal mulohazalar bildirgan. Bu nazariy qarashlar hozirgi kunda raqamli matnlar 

korpusi, intellektual platformalar, AI asosidagi semantik tahlil tizimlari orqali chuqur 

oʻrganilishi mumkin. 

Bugungi kunda “Oʻzbek adabiy merosi elektron kutubxonasi”, “Milliy ensiklopediya” 

onlayn bazalari, “Ziyonet”, “Humo” digital, “Google Books” kabi platformalarda Ibn Sino asarlari 

raqamli koʻrinishda mavjud. Ammo ularni filologik, stilistik, poetik aspektlarda sun’iy intellekt 

orqali tahlil qilish boʻyicha ishlar endigina shakllanmoqda. Shu munosabat bilan, Ibn Sino 

https://doi.org/10.47390/978-9910-09-204-6/uzb-13

asarlaridagi badiiy ifoda vositalari, metaforalar, dramaviy ifoda va obrazlar tizimini algoritmik 

asosda tahlil qilish orqali sun’iy intellektni adabiy tadqiqot vositasi sifatida qoʻllash imkoniyati 

yaratiladi. 

Bunday yondashuv bir nechta muhim ijtimoiy-ma’naviy va ilmiy foyda keltiradi: 

Adabiy matnlarni yosh avlodga interaktiv shaklda taqdim etish; 

Raqamli darslik va oʻquv platformalarini boyitish; 

Ibn Sino merosini xalqaro ilmiy aylanishga chiqarish; 

Milliy adabiy tafakkurning raqamli ifodasini yaratish. 

Shuningdek, Ibn Sino qarashlarini Forobiy, G‘azzoliy va Tusiylarning adabiy-falsafiy 

qarashlari bilan qiyosiy tahlil qilish imkoniyatlari ham mavjud boʻlib, bu jarayon zamonaviy 

platformalarda matnlararo bog‘liqlik (intertextuality) asosida modellashtirilishi mumkin. 

Ushbu ish natijasida oʻzbek adabiy merosi, xususan, Ibn Sino ijodi faqat tarixiy-falsafiy 

obyekt sifatida emas, balki innovatsion fikrlash va zamonaviy texnologik tadqiqot vositasi 

sifatida namoyon boʻladi. Bu esa 2030-yil istiqbollarida fan–ta’lim–texnologiya integratsiyasida 

adabiyotshunoslikning oʻz oʻrniga ega boʻlishini ta’minlaydi. 

Ibn Sino asarlarining zamonaviy raqamli platformalarda oʻrganilishi, avvalo, tekstologik 

va tarjimaviy muammolarni hal etishni talab etadi. Uning “She’r san’ati” nomli risolasi arab 

tilida yozilgan boʻlib, mavjud oʻzbekcha, ruscha va inglizcha tarjimalari turli manbalarga 

tayanadi. Shu bois, platformalarda ishlatiladigan annotatsiyalangan matnlar versiyalari qat’iy 

ilmiy asosda qayta koʻrib chiqilishi lozim. 

Shuningdek, Ibn Sino ijodida badiiy ifoda vositalari — tashbeh, istiora, majoz, dramatik 

tusdagi obrazlar, psixologik holatlarning badiiy ifodasi kabi unsurlar keng oʻrin egallagan. Bu 

jihatlarni sun’iy intellekt asosida aniqlash, tasniflash va vizualizatsiya qilish nafaqat adabiy 

tahlilni avtomatlashtirish, balki uni ommalashtirishga ham xizmat qiladi. 

Misol uchun, “She’r san’ati” risolasida Ibn Sino tragediya va komediyani “yuksak” va 

“tuban” san’at shakllari deb talqin qiladi. Bu tasnif Aristotelning “Poetika” asaridagi san’at 

tabaqalanishi bilan uzviy bog‘liq. Raqamli platformalarda ushbu janrlar haqidagi nazariy 

qarashlarni ontologik xaritalar, gipermatnli interfeyslar, interaktiv sxemalar orqali ifodalash 

mumkin. Bu metod, oʻz navbatida, talabalar, tadqiqotchilar va ommaviy foydalanuvchilar uchun 

tushunarli vizual ilmiy makonni shakllantiradi. 

Bundan tashqari, Ibn Sino asarlaridagi estetik qarashlar, xususan, “goʻzallik” va “ishq” 

haqidagi falsafiy-badiiy mulohazalar bugungi kunda raqamli tasnif va tasviriy ifodaga 

moslashishga imkon beradi. Masalan, “Ishq risolasi”da keltirilgan ruhiy-psixologik holatlar 

sun’iy neyrotarmoqlar yordamida semantik tahlil qilinib, zamonaviy shaxs psixotiplarining 

badiiy aksini aniqlashga xizmat qilishi mumkin. Bu, ayniqsa, adabiy matnlarni psixolingvistik 

yondashuv asosida oʻrganish uchun istiqbolli usuldir. 

Shuningdek, Ibn Sino risolalarida ilmiy va badiiy tafakkur sintezi alohida oʻrin tutadi. 

Buni zamonaviy korpus lingvistika asosida, masalan, mantiqiy bog‘lovchilar, stilistik shakllar, 

argumentatsion uslublarni ajratib tahlil qilish orqali aniqlash mumkin. Shunday yondashuv, oʻz 

navbatida, ilmiy-badiiy matnlar tahlilining avtomatlashtirilgan modellarini ishlab chiqishga 

turtki beradi. 

Zamonaviy dunyo tajribasiga nazar tashlasak, Yevropa va AQSh universitetlarida 

“Digital Humanities” fanlari doirasida qadimiy matnlarni raqamlashtirish, tahlil qilish, 

vizualizatsiyalash va ommalashtirish boʻyicha keng koʻlamli loyiha va dasturlar mavjud. 

Xususan, Stanford Literary Lab, Oxford Text Archive, Perseus Project kabi platformalar qadimiy 

yunon, lotin, arab matnlarini zamonaviy texnologiyalar asosida tahlil etmoqda. Oʻzbekistonda 

esa bu borada ilk qadamlar tashlanmoqda va Ibn Sino merosi shu jarayonda tayanch obyekti 

boʻlishi mumkin. 

Shu bois, mazkur maqolada ilgari surilayotgan konsepsiya — Ibn Sino adabiy-falsafiy 

merosini raqamlashtirish va zamonaviy tahlil platformalariga integratsiya qilish orqali oʻzbek 

adabiyotshunosligini innovatsion bosqichga olib chiqish — “Oʻzbekiston–2030” 

strategiyasining gumanitar fanlar sohasi boʻyicha amaliy aksidir. 

